
ABSTRAKTI 

 

Administrata Publike Lokale është kontakti i parë që qytetari ka me shërbimet e ofruara 

nga shteti, që në varësi të nevojave të përditshme për ndërhyrje në infrastrukturë, 

realizim të të drejtave dhe shërbime tjera të cilat ofrohen nga niveli lokal. Kërkesat në 

baza ditore, si dhe numri i madh i shërbimeve të cilat ofrohen në nivel lokal, shton edhe 

nevojën e vazhdueshme të ofrimit të shërbimeve, zëvendësimit të metodave dhe gjetjen 

e zgjidhjeve që rezultojnë me zgjidhjen ose trajtimin e problemeve/nevojave të 

qytetarëve. Për shkak të specifikave të caktuara Komuna e Prishtinës, ka numër të madh 

të kërkesave të cilat parashtrohen nga qytetarët, por, gjithashtu edhe pë shkak të lëvizjes 

së numrit të banorëve, gjatë viteve 2007 e deri në vitin 2023, është shndërruar në një 

aparat të madh të angazhimit të administratës publike, duke përfshirë edhe ofrimin e 

kujdesit primar shëndetësor si dhe organizimin e arsimit parauniversitar. Të qenurit 

Kryeqytet, ka ndikuar gjithashtu në nevojën e shtimit të seriozitetit për të trajtuar 

problematika të caktuara, si dhe organizimit më të madh në formë të përafërimit të 

nevojave të qytetarëve me shërbimet e ofruara. Prezenca e Misionit të Përkohshëm të 

Kombeve të Bashkuara në Kosovë (UNMIK) nga përfundimi i luftës e deri në fillim të 

vitit 2008, lëvizja drejtë pavarësisë dhe ndryshimet tjera të legjislacionit, prezantojnë 

më së miri nëpër çfarë ka kaluar administrata lokale në  Prishtinë. 

 

Fjalët kyqe: Administrata publike lokale, Kryeqyteti, Prishtina, Shërbimet Lokale 

ABSTRACT 

Local Public Administration is the first contact that the citizen has with the services 

provided by the state, depending on the daily needs for intervention in infrastructure, 

realization of rights and other services provided by the local level. Demands on a daily 

basis, as well as the large number of services that are offered at the local level, adds to 

the constant need to provide services, replace methods and find solutions that result in 

solving or treating the problems/needs of citizens. Due to certain specifics, the 

Municipality of Pristina has a large number of requests submitted by citizens, but also 

due to the movement of the number of inhabitants, during the years 2007 until 2023, it 

has been transformed into an apparatus of great commitment of the public 

administration, including the provision of primary health care as well as the 

organization of pre-university education. Being the capital has also influenced the need 

to increase the seriousness to deal with certain problems, as well as greater organization 

in the form of approximation of citizens' needs with the services offered. The presence 

of the United Nations Interim Mission in Kosovo (UNMIK) from the end of the war 

until the beginning of 2008, the movement towards independence and other changes in 

the legislation, best present what the local administration in Pristina has gone through. 

Keywords: Local Public Administration, Capital City, Prishtina, Local Services

KAPITULLI  - HYRJA 

Qeverisja lokale si natyrë është organizim kompleks me qenë se trajton shumicën e 

nevojave që qytetarët kanë në raport me jetën e përditshme. Me rëndësi të theksuar për 

të trajtuar shkencërisht këtë dimension është trajtimi i nocioneve bazike të qeverisjes 

lokale, të kuptuarit e drejtë të misionit dhe shërbimeve që ofron pushteti lokal, si dhe 

ngadal zhvendosja në Rastin Studimor-Komuna e Prishtinës, që nga përfundimi i luftës 

në vitin 1999, me theks të veçant në periudhën 2007-2023. Pjesë thelbësore e pushtetit 

lokal është administrata publike, që planifikon, koordinon dhe vendos në zbatim 

projektet, vullnetin e udhëheqjes politike dhe garantimin e të drejtave ligjore që 

qytetarët kanë me rastin e parashtrimit të kërkesave dhe nevojave të qytetarëve. 

Për të shpjeguar më mirë pushtetin lokal, duhet së pari të krijojmë një përshtypje mbi 

administratën publike, çfarë është dhe pse ka rëndësi të veçant posaqërisht për natyrën 

e temës e cila trajtohet në aspekt shkencor. As në kontekstet kombëtare, as në qarqet 

akademike dhe as në botën reale të praktikës nuk ekziston një përkufizim konsensusal 

i administratës publike. Nocionet dhe praktikat e disiplinave të ndryshme mund të 

kontribuojnë në këto pikëpamje të ndryshme. Vlefshmëria e administratës publike si 

fushë akademike ka qenë objekt debatesh dhe diskutimesh intensive në shumë vende 

(Hustedt, Randma-Liiv, & Savi, 2020). Përkundër se disa autor nuk kanë arritur në një 

konluzion për definiconin e Administratës Publike, në këtë rast ne i referohemi 

zyrtarëve të administratës së Prishtinës, me të cilët qytetarët bien në kontakt gjatë 

kërkesave për marrjen e shërbimeve dhe realizimin e të drejtave të tyre.  

Natyra e organizimit lokal në Kosovë, me rastin e vendosjes së Misionit të Përkohshëm 

të Kombeve të Bashkuara në Kosovë (UNMIK), ka pasur disa specifike që shtet e 

rajonit nuk i kanë pasur asnjëherë, mos përdorimi i Ligjeve të ish Jugosllavisë, 

zëvendësimi i tyre me Rregullore të UNMIK-ut, si dhe pastaj krijimi i bazës ligjore 

fillimisht nga Institucionet e Përkohshme Vetqeverisëse derë në shpalljen e pavarësisë, 

në shumë raste kanë pasqyruar një Surrogat Juridik. Organizimi lokal ka qenë i tillë 

duke pasur parasysh organizimin e popullatës vendëse në njësi lokale të quajtura 

Kuvende Komunale, me Delegat Komunal, Kryetar Kuvendi dhe Kryeshef, si dhe me 

Administrator ndërkombëtar që kanë pasur fuqinë e vetos ndaj vendimeve të organeve 

qeverisëse së popullatës vendëse. 

Krahas kësaj bashkjeteve të pazakontë ndërmjet disa strukturave politike dhe 

administrative, me burim sovraniteti nga popullata vendëse përmes zgjedhjeve dhe me 

burim të kompentencës nga emërimi si pjesëtar i UNMIK-ut në Kosovë, ka vazhduar 

si gjendje ndërmjet viteve 1999 deri në vitin 2007. Njësitë lokale të organizuara në 

Kuvende Komunale, kanë qenë të sistemuara në atë formë që të trajtojnë disa nga 

shqetësimet kryesore të qytetarëve në nivel lokal, duke qenë se një sërë kompencash 

janë mbartur nga viti në vit, prej UNMIK tek të zgjedhurit e popullatës vendëse. Për të 

kaluar nga viti 2007 para shpalljes së pavarësisë në Zgjedhje të Kryetarëve direkt me 

Votë Popullore, duke eleminuar pozitën e Kryeshefit Ekzekutiv, duke krijuar 

Kryesuesin e Kuvendit Komunal, dhe një sërë kompetencash tjera vetanake dhe të 

deleguara për njësitë e pushtetit lokal. 

Pas shpalljes së Pavarësisë së Republikës së Kosovës, me 17 Shkurt 2008 fillon edhe 

zëvendësimi i Rregulloreve të UNMIK-ut, duke u zëvendësuar nga Ligjet e miratuara 

nga Kuvendi i Republikës së Kosovës, ligje që padyshim kanë prekur nivelin lokal të 

organizimit, e për rrjedhojë edhe Komunën e Prishtinës. Baza e organizimit të pushtetit 

lokal është Ligji për Vetëqeverisjen Lokale i miratuar në vitin 2008 nga Kuvendi i 

Republikës së Kosovës. Për shkak të tendencës për të afruar edhe komunitetet 

joshumicë që të bëhen pjesë e organizimit lokal në Republikën e Kosovës, komunave 

u deleguan shumë kompetenca nga niveli qendror për të ngritur nivelin e pushtetit dhe 

afrimin me banorët lokal. Duhet përmendur që pas një periudhe 10 vjecare nga Shpallja 

e Pavarësisë,miratohet Ligji për Kryeqytetin në vtin 2018. Duhet theksuar se edhe 

Kushtetuta e Republikës së Kosovës përmend njësitë lokale, organizimin e komunave, 

llojet e komptencave (vetanake, të zgjeruara dhe të deleguara) që do shtjellohen në 

vazhdim të punimit. 

 

Referuar historisë politike dhe juridike të cilën e ka Komuna e Prishtinës, është me 

rëndësi trajtimi nga rrafshi akademik i kësaj periudhe për nga ndryshimet që kanë 

ndodhur dhe si kanë ndikuar në punën e administratës publike. Pashmangshëm 

ndryshimet ligjore dhe administrative kanë ndikuar në riorganizimin dhe 

rishpërndarjen e përgjegjësive dhe kompetencave që Komuna e Prishtinës, ushtron ndër 

vite brenda territorit administrativ. Rasti studimore në këtë rast, Komuna e Prishtinës, 

është marrë që krahas referimit të ndryshimeve të caktuara, të shpjegohen në formë 

akademike ndikimet, efektivitetin dhe suksesin eventual të këtyre ndryshimeve kur 

kanë ndodhë në nivele më të mëdha gjatë kësaj periudhe 2007-2023. 

 

1.1 Qëllimi 

Qëllimi i këtij punimi të masterit, është njohja e organizimit të pushtetit lokal në 

Kosovë si orientim nga viti 1999 deri në vitin 2007, e pastaj në vecanti edhe rasti i 

Komunës së Prishtinës nga viti 2007 deri në vitin 2023, transformimi legjislativ, 

organizativ dhe lëvizjet tjera që kanë ndikuar në formësimin e konceptit të organizimit 

dhe funksionimit të Komunës së Prishtinës deri në vitin 2023. Njohja me rregulloret e 

UNMIK-ut, Ligjet e Republikës së Kosovës, si dhe legjislacionin tjetër që ka ndikuar 

në formimin e këtij lloji të organizimit, është baza kryesore e punimit, dokumentacion 

përmes së cilit synohet edhe të sqarohet forma e organizimit si e tillë. Për shkak se është 

Kryeqytet në shumë raste forma e organizimit komunal në Prishtinë, është më 

komplekse dhe ka specifika të caktuara që njësitë tjera lokale në Kosovë (komunat) 

nuk i kanë. 

Për të sqaruar më mirë duhet të kemi parasysh se Komunat në Kosovë, kanë: 

Kompetenca Vetanake, të Deleguara dhe të Zgjeruara (janë disa nga Komunat me 

Shumicë Serbe në Veriun e Kosovës). Prishtina si një administrative, ka kompetencat 

vetanake dhe të deleguara si shumica e njësive tjera administrative të organizuara në 

formë të komunave, ku krahas edhe rishikimit të literaturës në vazhdim do orientohet 

edhe krahasimi i periudhave kohore dhe legjislacionit që ka formësuar Prishtinën deri 

në masën e cila është edhe sot. 

1.2 Hipotezat dhe Pyetjet Kërkimore 

Hipotezat:  

1. Komuna e Prishtinës, ka pësuar ndryshime organizative dhe funksionale ndërmjet 

viteve 2007-2023, në raport me periudhën paraprake të organizimit lokal (nga viti 1999 

deri në vitin 2007). 

2. Kompetencat vetanake, të deleguara dhe të zgjeruara të Komunës së Prishtinës, janë 

të mjaftueshme në menaxhimin e problemeve ditore të cilat bien si përgjegjësi e 

pushtetit lokal. 

Pyetjet kërkimore që shtrohen në këtë punim të masterit, në të cilat jemi përpjekur të 

japim përgjigje janë: 

1. Çfarë dallon Komuna e Prishtinës, nga njësitë tjera të pushtetit lokal në Kosovë, në 

vecanti për periudhën 2007-2023, duke përfshirë llojet e kompetencave dhe formën e 

organizimit në raport me këto njësi? 

2. Cilat janë ndryshimet kryesore që kanë prekur organizimin e Komunës së Prishtinës, 

prej vitit 2007, në raport me periudhën paraprake nga viti 1999-2007 me interes 

krahasimin e këtyre dy periudhave në orientim të transformimit legjislativ dhe 

transformimit organizativ? 

3. Pse është zbatuar kjo shkallë e vetëqeverisjes lokale në të gjitha njësitë lokale 

(komunat) në Republikën e Kosovës, duke përfshirë në vecanti Komunën e Prishtinës? 

 

1.3 Rëndësia e Temës 

Për të gjithë studiuesit dhe të interesuarit tjerë që trajtojnë fushën e organizimit në nivel 

lokal, e në vecanti që kanë interes të shohin ndryshimet legjislative, organizative dhe 

ndryshimet funksionale që kanë prekur Komunën e Prishtinës si njësi e pushtetit lokal, 

është mundësi e mirë për të marrë informacione të vecanta nga punimi, përmes formës 

së trajtimit që do ndiqet në vazhdim. Njohja e bazës legjislative për funkisonimin e 

pushtetit lokal, informimi me kompetencat dhe formën e funksionimit në vecanti të 

Komunës së Prishtinës, paraqet rëndësinë kryesore të temës, duke marrë për bazë faktet 

që kanë shkaktuar transformime organizative dhe ardhjen deri tek forma që e kemi në 

fund të vitit 2023 të Komunës së Prishtinës. 

Varësisht nga hulumtimi që realizojnë të tjerët për të pasuruar më tepër materialet 

shkencore mbi pushtetin lokal, Rasti i Komunës së Prishtinës, orienton dhe shpjegon 

më lehtë jo vetëm njësinë administrative lokale që funksionon në Kosovë, por, edhe 

duhet vlerësuar aspektet e rëndësishme nga këndvështrimi i kryeqytetit. Dallime të 

caktuara për nga funksionimi i njësive tjera lokale dhe kryeqytetit do shpërfaqen kur të 

përmenden edhe projekte të caktuara, baza ligjore shtesë që i atribuohet kryeqytetit dhe 

transformimi në raport me njësitë tjera të pushtetit lokal, si dhe rrethanat historike gjatë 

zhvillimit të Kosovës. 

 

1.4 Metodologjia 

Metodat e përdorura në kuadër të shtjellimit të informacioneve për temën janë: metoda 

krahasuese në aspektin doktrinar ku krahasohen ndryshimet nga viti 1999 deri në vitin 

2007, si dhe nga viti 2007 deri në 2023. Poashtu do shërbehemi edhe me Metodën 

Cilësore dhe Sasiore, gjatë trajtimit të të dhënave të cilat do i përfshijmë në vazhdim të 

punimit. Për të saktësuar llojin e materialeve të cilat krahasohen gjatë trajtimit të kësaj 

fushe në temë janë: Rregulloret e UNMIK, Ligjet dhe Aktet Nënligjore të miratuara në 

Republikën e Kosovës, Punimet Shkencore, Librat dhe materialet tjera që ofrojnë 

orientim, informacione konkrete, si dhe i shërbjenë më tepër njohes së çështjes së 

trajtuar. 

Përderisa punimi është shpërfaqje e zhvillimit të administratës komunale të Prishtinës, 

për shkak të ndryshimeve politike dhe legjislative, jemi shërbyer me akte ligjore dhe 

nënligjore të miratuara nga Kuvendi i Kosovës apo nga PSSP gjatë administrimit të 

OKB-së. Duke krahasuar këto akte juridike, theksohet transformimi nga periudha e 

administrimit ndërkombëtar deri në Shpalljen e Pavarësisë së Kosovës, e sidomos pas 

shpalljes së pavarësisë deri në vitin 2023. 

